
2020

ITA EST

Sa Lei de Balantzu 2020 at bogau, cumintzendi de ocannu, sa TASI e s'IMU de sa IUC, pensendi de ddus
allobai in unu tributu sceti. S'imposta, tzerriada “nuova IMU” (IMU noa), tocat a is meris de is imobilis, est a nai
is fabricaus, is areas aundi si podit fraigai e is terrinus agriculus e pompiatin linia generali totus is allegas
sugetivas e ogetivas, cuncordadas de sa normativa vigenti in su 2019.

CHINI PAGAT

Is tzitadinus chi depint pafai funt; su meri de sa domu ogetu de imposidura, o is titolaris de is deretus berus
cumenti usufrutto, impreu, bivéntzia, enfiteusi, subrafaci, cumenti puru s’allogadori finantziariu (si est unu
leasing) e su arricidori de areas demanialis.

CALIS IMOBILIS PAGANT

CASU IN OGETU ALICUOTA

Domus printzipalis de lussu categoria A/1, A/8, A/9 e is pertinéntzias insoru de categoria 0,5%
C/2,Cl6 e CI7

Is fabircaus entregaus de manera regulari po parti de is ex IACP e de is entis de edilitzia 0,91%
bividora publica de tzerriaus de calisisiat manera

Fabricaus de sartu a impreu strumentali 0,05%
Benis mercantzia 0,10%
Atrus imobilis - categoria D parti Comunu 0,10%
Atrus imobilis - categoria D parti Stadu 0,76%
Atrus imobilis- categoria A/2, A/3, Al4, AI5, A6, Al7, C/2, C/6, CI7 0,91%
Atrus imobilis - categoria A/10, C/1, C/3, C/4 0,86%
Areas aundi si podit fraigai 0,91%
Terrinus agriculus iscritus a su catasto, cumprendius puru cussus chi no funt manixaus 0,76%

IMOBILIS BOGAUS

S’ Imu non tocat a custas categorias de imobilis innoi asuta:

e is domus printzipalis (aforas de is categorias A/1, A/8 e A/9) e is pertinéntzias insoru classificadas me
is categorias C/2, C/6 e C/7 po su tanti massimu de una unidadi sceti po donniuna de is categorias
numenadas

e sadomu de famillia entregada a su genitori afilladori de is fillus, a pustis de una sceda de su giugi,
chi fait puru, sceti po is tareas de aplicatzioni de s’imposta, su deretu de domu apitzus de su genitori
afilladori e totu

e is unidadis imobiliaris chi pertocant a is cooperativas edilitzias de propiedadi no spratzia,
cuncordadas cumenti domu printzipali e is pertinéntzias insoru de is assotzius arricidoris, cumenti
puru is unidadis imobiliaris chi pertocant a is cooperativas edilitzias a propiedadi no spratzia
distinadas a studiantis de s’universidadi sotzius arricidoris, chena castiai a su recuisitu de sa
residéntzia anagrafica

e s fabircaus de domu tzivili distinaus a domus sotzialis cumenti pensaus de su Decretu de su
Ministeru de is Infrastruturas de su 22 de abrili 2008, cuncordaus cumenti domu printzipali (sa tentura
de is recuisitus previdius de sa norma depit éssiri provada cun sa presentatzioni de sa Decraratzioni
de Mudantzia IMU)

e unu imobili sceti, iscritu o chi si podit iscriri in su catasto edilitziu urbanu cumennti unidadi imobiliari a
sola, poderau e no entregau in allogu, de psu personali in servitziu permanenti chi fait parti de is
Fortzas Armadas e de is Fortzas de Politzia a ordinamentu militari e de cussu chi dipendit de si
Fortzas de politzia a ordinamentu tzivili, cumenti puru de su personali de su Corpus natzionali de is
pomperis, e a foras de cussu previdiu de s’articulu 28 comma 1 de su d. Lgs. n. 139/2000, de su
personali chi pertocat a sa carriera prefetitzia, po su cali no serbint is cunditzionis de aturai a bivi in
sa domu costumada e de sa residentzia anagrafica (su poderiu de custus recuisitus previdius de sa
norma depit éssiri amostau cun sa presentada de sa Decraratzioni de Mudantzia IMU)

e s terrinus agriculus tentus e traballaus de manixadoris deretus e de is impresarius agriculus
professionalis cunforma a s’art. 1 de su D. Igs. n. 99/2004, iscritus in sa previdéntzia agricula,
comprendias puru is sotziedadis agriculas cunforma a s’art. 1 comma 3 de su D.Igs. n. 99/2004
numenau, chena castiai aundi funt.

ESENTZIONI SPETZIALI PO IS SETORIS TURISMU/SPETACULU PO S’ANNU 2020

Po s’annu 2020 est stétia previdia s’esentzioni po su setori turisticu po cussu chi pertocat a is imobilis chi faint
parti de sa categoria catastali D/2 (posadas e albergus) e is pertinéntzias insorus, de is agriturismus, de is
biddixeddas turisticas, de is ostellus de sa gioventudi, de is acorrus de monti, de is coldnias marinas e de
monti, de is alloga-aposentus po pagus diis, de is domus e aparta,emtus po vacantzias, de is bed & breakfast,
de is residence e de is acampadroxus, a cunditzioni chi is meris insorus diant puru is gestoris de is atividadis
fatas ingunis.

In prus est stétia apariciada s’esentzioni de su saldu a su setori spetaculu po is imobilis chi faint parti de sa
categoria catastali D impreaus de impresas chi faint atividadi de cuncordadura de struturas amostadoras in su
petantis de eventus fieristicus o manifestadas, po is imobilis chi faint parti de sa categoria catastali D/3
distinaus a spetaculus cinematograficus, teatrus, salas po cuncertus e spetaculus, e po is imobilis distinaus a
discotecas, salas po ballai, nightclub e simbillantis, a cunditzioni chi is meris insorus siant puru is gestoris de is
atividadis fatas ingunis.

(D.L 34/2020 furriau in Lei 17de mes’e argiolas 2020 n. 77, D.L. 104/2020 furriau in Lei 13 de mes’e Ladamini

n. 126)

AGIUDUS REGULAMENTARIS

Benit cunfromada a sa domu printzipali e intzaras no pagat s'imposta sa unidadi imobiliari tenta de becius o
malisanus chi mudant sa residéntzia insoru in istitutus de ricoveru o sanitarius a pustis de unu ricoveru
permanenti, a cunditzioni chi cussa domu e totu no siat allogada a atra genti. In acontéssiu de prus de una
unidadi biviodra s’agiudu podit éssiri impreau po una unidadi sceti. Po ndi ténniri deretu tocat a presentai una
comunicatzioni aposita imperendi sa modulistica apariciada de s’ufitziu tributus aintru de su trémini postu po
su saldu..

IMPITICADURAS

Gosant de s’impiticadura de sa basi imponibili de su 50%

e s fabricaus donaus po ddus impreai a indonu a is famillairis in linia dereta aintru de su primu gradu
(babbus, mamas e fillus), a foras de is categorias catastalis A/1, A/8 e A/9. Po podi gosai de
s’impiticadura si depit ponni menti a totus custas cunditzionis:

o su comodanti chi donat su fabricau a impreu depit bivi ingunis anagraficamenti, intzaras bivi
de manera costumada in Ceraxius e no depit tenni atrus fabricaus a impreu de bivéntzia in
Italia a foras de sa domu aundi bivit (in Ceraxius) e cussa donada in comodau de impreu a
indonu;
o sa entrega de s’'imobili a genitoris/fillus depit essi cunfrimada de unu cuntratu, de manera
scrita 0 a boxi puru, chi depit essi registrau a sa Agentzia de is Intradas.
S’impiticadura cumintzat de sa dii de firma (si est stétiu fatu de manera scrita) o de serrada (in acontéssiu de
acordiu a boxi). S’agiudu si allonghiay, in acontéssiu de morit de su comodadori, puru a su maridu/mmulleri de
custu, ma sceti si ddoi funt fillus minoris.

e s fabricaus inagibilis/inabitabilis e de fatu chi no si podint impreai.

Sa inagibilidadi o inabitabilidadi est unudegradu fisicu chi no si podit aconciai cun interbénnidas de
manutengu costumau o straordinariu. Po tenni deretu a arriciri s’impiticadura si depit presentau comunicatzioni
aposita imperendi sa modulistica apariciada de s’ufitziu tributus.

e s fabricaus de intressu storigu o artisticu, cunforma a s’art. 10 de su D. Igs. n. 42/2004.

Is fabricaus allogaus a canone acordau cunforma a sa lei n. 431/1998 gosant de s’impiticadura de su 25% de
s’imposta.

IMPIANTUS A FONTI RENNOABILI

Sceti is fraigaus classificaus in sa categoria catastali Achi portant impiantus a fonti rennoabili po sa
produssidura de energia elétrica o térmica po impreu a domu, gosant in s’annu 2020 de una impiticadura de
0,1 puntu percentuali de sa alicuota chi ddi pertocat. S’agiudu cumintzat de sa dii de protocolladura de sa
comunicatzioni ufitziali de s’acabu de is traballus entregada atruessu de sa piatafurma regionali SUAPE (in
acontéssiu de scarescidura de custu cumandu s’agiudu no at a éssiri donau) e at a sighiri po is primus 3
annus in acontéssiu de impiantus térmicus solaris, 0 po is primus 5 annus po is atrus impiantus. In prus, po
tenni deretu a s’aplicatzioni de s’impiticadura si depit entregai una comuicatzioni aposita imperendi sa
modulistica apariciada de s’ufitziu tributus aintru de su tremini cumandau po su pagamentu de su saldu.

CUMENTI SI CARCULAT

Po su 2020, in acontessiu de prima cumpridura de s’imposta, su primu tanti de entregai est aguali a sa mitadi
de cussu donau cumenti IMU e TASI po s’annu 2019. Po su tanti TASI si bolit nai sceti su tanti depidu in su
2019 po parti de su meri, chena castiai cussa chi podiat essiri depida de s’allogau. S’entrega de sa parti a
cumpridura in su mes’e idas est fatu a conguagliu, castiendi a is alicuotas aprovadas de s’Enti.

CUMENTI S| CARCULAT

Donnia contribuenti carculat a su IMU in autolicuidatzioni ponendi a sa basi imponibili is alicuotas deliberadas
de su Cunsillu Comunali, arregordendisi puru de sa parti e de is mesisi de poderiu; s'imponibili de is fabricaus
est donau de su produssiu de s’arrenda catastali vigenti a su 1" de gennargiu 2020 torrada a valutai de su 5%
e de su moltiplicadori:

N.B.: sa arrenda catastali ricarculada est aguali a cussa e totu moltiplicada po 1,05.

grupu catastali A (a foras de sa categoria A10) e categorias catastalis
C2-C6-C7: arrenda ricarculada x 160;

grupu catastali B e categorias catastalis C3-C4-C5: arrenda ricarculada x
140

categorias catastalis A10 e D5 :arrenda ricarculada x 80

FABRICAUS . . )
categoria catastali C1: :arrenda ricarculada x 55
categoria catastali D (aforas de sa categoria D5): arrenda ricarculada x 65
categoria catastali D chena arrenda e de propiedadi de impresas: balori
contabili x is coeficientis scioberaus de su decretu de su MEF de su
10/06/2020

AREA AUNDI SI PODIT balori cumerciali de s’area autodeterminau po parti de su sugetu passivu

FRAIGAI

TERRINUS AGRICULUS diferentis de cussus tentus de is messajus deretus o de is impresarius

agriculus: (arrendu dominigali + ricarculadura de su 25%) x 135

Is arrendas de is fabricaus e s’arrendu dominigali de is terrinus benint carculaus de su Catasto, su balori
cumerciali de is areas aundi si podit fraigai benit autodeterminau de su

contribuenti sighendi s’andamentu de su mercau, mentras su balori de is fabricaus D tentus de impresas, chi
no funt ancora acatastaus, atruessu de is scriduras contabilis. In s’acontéssiu chi is fabricaus siant acabaus,
si depit fai a lestru s’acatastamentu poita po carculai s'imposta no est permitiu prus de impreai s’aici narada
“arrenda presunta”.

Finsas a sa dii de acatastamentu, mancari si impreau, su fabricau at a scontai s'imposta carculada sighendi
su balori de s’area aundi est stétiu fraigau.

SCADESSIDAS

Su versamentu si depit fai po su 2020 in n. 2 partis, cun scadéssida 16 de lampadas e 16 de mes’e idas.

CUMENTI SI PAGAT

Si podit pagai cun délega de pagamentu modellu F24 anca is ufitzius de curreu, is portalitus de banca o cun
su home-banking, o puru cun bulletinu bia a custu contu correnti postali : IMU - c/c postale n. 1008857615;
Po is versamentus fatus de su strangeri tocat a impreai su codixi

IBAN: IT54S0760104800000016512097 e su codixi BIC/ISWIFT: BPPIITRRXXX.

ARREGULAS GENERALIS PO SU VERSAMENTU

Su tanti de donai depit essi aconciau a s’éuru po donnia riga de su modellu F24 o de su bulletinu, chena
centésimus; s’aconciadura si depit fai tirendi dinai si su tanti est prus piticu de 50 centésimus, o aciungendi si
est aguali i prus mannu de 50 centésimus.

No si depit donai si su tanti chi pertocat a totu s’annu intreu po donnia genia imponibili est prus pagu de €
5,00, mentras si su tanti de sa parti de aconto a sola est prus pagu de € 5,00 si pagat deretu su totali de
s’annu in su saldu, in su mes’e idas.

Funt cunsideraus fatus de manera currigia is versamentus fatus de unu co-titulari puru po contu de is atrus.

CUMENTI SI PRENIT SU MODELLU F24

Po pagai s'imposta tocat prenni sa setzioni “IMU E ATRUS TRIBUTUS LOCALIS”, acrarendi s’Enti arricidori
de su pagamentu e su “codixi tributu” sighendi sa genia de su beni chi pertocat a cussu pagamentu. Su
Codixi Enti chi arreconnoscit a su Comunu de Ceraxius est 1580, mentras is codixis tributu funt custus:

DENOMINATZIONI cODIXI

IMU - Domu printzipali e is pertinéntzias suas 3912
IMU - Fabricaus de sartu a impreu strumentali 3913
IMU - Terrinus agriculus 3914
IMU - Areas aundi si podit fraigai 3916
IMU - Atrus fabricaus 3918
IMU - Imobilis a impreu produssidori classificaus in su grupu catastali D - STADU 3925
IMU - Imobilis a impreu produssidori classificaus in su grupu catastali D - 3930
AMANNIAMENTU COMUNU

IMU - Fabricaus fraigaus e distinaus de s’impresa fraigadora a sa béndida (benis 3939
mercantzia)

SA DECRARATZIONI IMU

Sa decraratzioni IMU est unu molliu ministeriali chi depit essi presentau de is sugetus passivus sceti in is
acontéssius aundi is mudantzias sugetivas e ogetivas chi ocasionant unu tanti de pagai diferenti pertocant a
impiticaduras de imposta o no si pdint impreai deretu po parti de is comunus scrucullendi sa banca datus
catastali o su modellu unicu informaticu (MUI) apariciau de su notaiu.

Sa decraratzioni depit essi presentada, o de atra manera, imbiada in bia telematica aintru de su 30 de
lampadas de s’annu benidori a cussu chi su poderiu de is imobilis at cumintzau o funt Ibmpias mudantzias
mannas bia a sa determinatzioni de s’imposta.

Sceti po s’annu de imposta 2019 su trémini po sa presentatzioni de sa Decraratzioni est postu po su 31 de
mes’e idas 2020 (D.L. n.34/2019).

Is decraratzionis tenint balori puru po is annus a pustis, sempri chi no acontessint mudantzias de is datus e de
is elementus decraraus chi ocasionint unu carculu diferetni de is tributus chi si depint pagai.

CUMENTI PEDIRI SU RIMBURSU

Su rimbursu de su dinai pagau in prus o no dépidas podit essiri pediu po parti de su pagadori a s'ufitziu
tributus comunali, ma tocat a ddu fai aintru de su tremini de 5 annus de sa dii de su versamentu o de sa dii chi
ant averiguau su deretu a sa torrada, deghiné si perdit su deretu po prescritzioni.

Si sa pedidura est stétia arricia, s'ufitziu at a fai su rimbursu aintru de 180 diis de candu ant presentau
s’istantzia.

no si tenit deretu a su rimbursu si su tanti a creditu est prus pagu de € 5,00 a s’annu.

SU CURREGIMENTU OPEROSU

Custu sistema, previdiu de sa lei, permitit a su pagadori chi si ndi agatat de airi sballiau o scaresciu unu
pagamentu, de si ponniri in regula ainnantis chi s’ufitziu averiguit sa violadura, aintru de tempus scioberaus,
aici de si assegurai una impiticadura de is smendas previdias po cussas infratzionis, cumenti amostau innoi
asuta:

GENIA SMENDA IMPITICADA TREMINI

0,1% de su tanti chi no ant pagau po | aintru de ss de 14 dii a pustis de sa dii de scadessida de su
donnia dii de tradu, finsas a unu | pagamentu
SPRINT massimu de su 1,40%

CURTZU 1,5% de su tanti chi no at pagau de sa de 15 a sa de 30 dii de tradu
1,66% de su tanti chi no at pagau de sa de 31 a sa de 90 dii de tradu
MESANU
3,75% de su tanti chi no at pagau a pustis de sa de 90 dii de tradu e de donnia manera aintru de

s’annu de scadéssida de su pagamentu

LONGU 4,28% de su tanti chi no at pagau aintru de duus annus de su scarescimentu o de sa faddina

5% de su tanti chi no at pagau a pustis de duus annus de su scarescimentu o de sa faddina

in prus de sa smenda s’ant a depiri pagai puru is interessus carculaus sceti apitzus de s’'imposta depida
(chene is smendas), a su tassu legali annuo chi impo est de su 0,05% po donnia dii de trafu, imperendi custa
formula:

Interessus = _imposta x diis de tradu x tassu legali
36500

ITA ACONTESSIT A IS SFROSADORIS

Su Comunu castiat is pagamentus de is contribuentis, averiguendi chi is datus impreaus siant currigius
respetu a is informatzionis de s’Agentzia de su Territoriu e de s’anagrafe de is bividoris.

Po fai custu, cunforma a sa Lei Finantziaria 2007, tenit tempus finsas a su 31 de mes’e idas de sude 5 annu a
psutis de cussu chi su pagadori at scaresciu, faddiu o atradau a pagai, notifichendi su provedimentu apositu
chi serbit po arriciri s'imposta no pagada e si aciungit sa smenda de su 30% in prus de is interessus de mora.

A CALI GIUGI PREGUNTAI

In s’acontéssiu chi su Comunu noatifichit unu provedimentu de averiguadura chi no si cumpartzit, o arrefudit
una pedidura de rimbursu, su pagadori si podit amparai fendi unu ricursu cunforma a s’art. 18 e sighidoris de
su D. Lgs. de su 31/12/1992.

Su ricursu produssit puru is efetus de unu reclamu e podit tenni una propdnnida de acordiu cun carculu nou
de su tanti pediu de su Comunu, po is cuntierras de balori no prus mannu de € 50.000,00 (balori carculau, po
donnia annu fiscali, cunsiderendi s'imposta sceti chene smendas e interessus).

Cunforma a s’art. 17-bis de su D. Lgs. 546/92 su recursu depit essi notoficau aintru de 60 diis de s’arricida de
s’avisu, a su Comunu de Ceraxius - Area 2 - Servitziu Intradas - Pratza Celalrium 1 - 09047 Ceraxius (CA),
imperendi una de custas maneras:
< entrega a manu de a s’Ufitziu Protocollu de custu Enti chi s’at a torrai una copia cun arricida;
< imbiu cun curreu de s’originali sceti aintru de unu plicu arregumandau chena busta cun avisu de
arricida, cunforma a s’art. 16, c. 2 e 3, e de s’art. 20 de su D. Lgs. n. 546/92;
< notifica a custu enti e totu cunforma a is artt. 137 e sighidoris de su c.p.c.

Cun sa presentatzioni de su reclamu/acordiu is treminis funt arréscius po 90 diis in su petantis de is calis est
possibili intentai una solutzioni stragiuditziali de sa cuntierra. Passaus chena profetu cussas 90 diis su
pagadori, aintru de is 30 diis a pustis, si podit ponni in giuditziu entreghendi su ricursu, de aundi bessat a foras
sa notifica donada a su Comunu, anca est sa Segreteria de sa Cumissioni Tributaria Provintziali de Casteddu
- bia Carducci n. 21 - 09128 Casteddu, sighendi is maneras inditadas in s’art. 22, comma 1, de su d. Lgs. n.
546/1992.

Po is cuntierras de unu tanti prus mannu de € 50.000,00 (balori carculau, po donnia annu fiscali,
cunsiderendi sceti s'imposta chene is smendas e is interessus), est amitiu deretu su recursu a sa Cumissioni
Tributaria Provintziali de Casteddu - bia Carducci n. 21 - 09128, Casteddu, sighendi is manderas inditadas in
s’art. 22, comma 1, de su D. Lgs. n. 546/1992.

Calincuna borta, unus strobus si podint anconciai aici, straviendi is strobus e is allonghiaduras de sa cuntierra
tributaria, pidendi unu esamini nou de su provedimentu a su Funtzionariu Responsabili, chi podit currigi o
annullai is autus “in autotutela”, si s’arreconnoscat de airi fatu calincuna faddina o de no airi castiau datus chi
fiant stétius comunicaus giai po parti de su pagadori e totu.

CUMENTI TZERRIAI A S’UFITZIU IMU

< tzerriendi a su teléfonu a custus numerus::
- 070/8592355 (Giuliana Cocco)
- 070/8592326 (Cristina Pisu)
- 070/8592328 (Rita Mascia)

< cun su curreu eletronicu tzertificau a custu indiritzu: protocollo@pec.comune.selargius.ca.it

< cun su curreu eletronicu a custus indiritzus:

- imu@comune.selargius.ca.it;

- cristina.pisu@comune.selargius.ca.it

- giuliana.cocco@comune.selargius.ca.it
- rita.mascia@comune.selargius.ca.it

Totu sa modulistica e atras informatzionis funt a disposidura in su giassu Internet istitutzionali a s’indiritzu
www.comune.selargius.ca.it, in sa setzioni aposita tzerriada “Nuova IMU 2020

CUADRU NORMATIVU

Regulamentu po sa disciplina de sa IMU Noa 2020 aprovau de su Cunsillu Comunali cun Deliberatzioni n.40 de
su 15/09/2020

Decretu Lei de su 14 de austu 2020 n. 104 - furriau cun mudantzias de sa Lei 13 de mes’e ladamini n. 126
(esentzioni de su saldu po su setori turismu e spetaculu)

Decretu Lei de su 19 de maju 2020 n. 34 (Decreto Rilancio) furriau cun mudantzias de sa Lei 17 de mes’e
argiolas 2020 n. 77. (esentzione de s’acontu po su setori turisticu e impiticadura po pagamentu cun addépidu
deretu in su c/c bancariu)

Lei 27 de mes’e idas2019 n. 160 - Lei de Balantzu 2020 - (istitutzioni Imu Noa)

Decretu Lei de su 26 de mes’e ladamini 2019 n. 124 - (amanniadura de su curregimentu operosu allonghiau a
is tributus localis)

Decretu Lei de su 30 de abrili 2019 n. 34 furriau cun mudantzias de sa Lei 28 de lampadas 2019 n. 58 - Decreto
Crescita

Lei 30 de mes’e idas 2018 n. 145 - Lei de Balantzu 2019

Lei 27 de mes’e idas 2017 n. 205 - Lei de Stabilesa 2018

Lei 11 de mes’e idas 2016 n. 232 - Lei de Stabilesa 2017

Lei 28 de mes’e idas 2015 n. 208 - Lei de Stabilesa 2016

Decretu Legisladori 24 de Cabudanni 2015 n. 158 - (mudantzias de su sistema smendadori)

Decretu Legisladori 24 de Cabudanni 2015 n. 156 - (currigidura de sa disciplina de is pediduras e de sa
cuntierra tributaria)

Lei 23 de mes’e idas 2014 n. 190 - Lei de Stabilesa 2015

Decretu Lei de su 6 de martzu 2014 n. 16 furriau cun mudantzias de sa Lei 2 de maju 2014 n. 68. (cumandus
apitzus de sa finantiza locali)

Lei 24 de mes’e idas 2012 n. 228 (lei de stabilesa 2013)

Decretu Legisladori 30 de mes’e idas 1992 n. 504 artt. 2-5-6-7-8-10-11-12-14-15 (ICl)

Decretu Legisladori 31 de mes’e idas 1992 n. 546 (cuntierrra tributaria)

Lei 7 de austu 1990 n. 241 (procedimentu aministrativu e intrada a is documentus aministrativus)

Decretus Legisladoris 18 de mes’e idas 1997 nn. 471/472/473 (smendas aministrativas tributarias)

Decretu Legisladori 15 de mes’e idas 1997 n. 446 art. 52 (podestadi regulamentari de is Comunus)

Lei 2 de mes’e idas 2005 n. 248 (definitzioni de area aundi si podit fraigai)

Lei 27 de mes’e idas 2006 n. 296 (finantziaria 2007)

Vademecum IMU noa 2020 apariciau sighendi sa normativa e su regulamentu vigentis in sa dii de su 15 de Mes’e Ladamini

